Visoki predstavnik poziva politicke lidere da odbace neodgovornu

retoriku

Visoki predstavnik Valentin Inzko izrazava duboku zabrinutost zbog nedavnih razdornih izjava pojedinih
visokopozicioniranih politi¢kih i institucionalnih lidera koje podsjecaju stanovnike Bosne i Hercegovine na tragi¢ne
sukobe iz devedesetih i koje nisu sukladne dugoro¢nim naporima na promoviranju mira, stabilnosti i prosperiteta
Bosne i Hercegovine.

Takva ratnohuskacka retorika je potpuno neprihvatljiva u kontekstu Dejtonskog mirovnog sporazuma.

U svjetlu ovih izjava, kao i drugih reagiranja bh. politi¢kih lidera koja nisu pridonijele spustanju tenzija, visoki
predstavnik zeli ponoviti sljedece:

e Bosna i Hercegovina je jedinstvena, suverena zemlja koja se sastoji iz dva entiteta. Entiteti
nemaju pravo na odcjepljenje od Bosne i Hercegovine i u pravnom smislu postoje iskljucivo
temeljem Ustava BiH. Suverenitet i teritorijalni integritet Bosne i Hercegovine zagarantiran je
medunarodnim pravom i ne moze biti predmet rasprave;

e Sve stranke moraju postivati institucije Bosne i Hercegovine te im omoguciti nesmetano
djelovanje i donoSenje odluka. Potezi stranaka koji bi paralizirali institucije Bosne i Hercegovine
su neprihvatljivi, s obzirom na to da drzavne institucije moraju biti u moguénosti provoditi svoje
mandate sukladno Ustavu BiH.

Visoki predstavnik poziva nositelje javnih funkcija da odbace neodgovornu retoriku i umjesto toga intenziviraju
napore na poboljSanju rada institucija na svim razinama vlasti, a u korist svih gradana Bosne i Hercegovine.

